
 «ՎԱՂԱՐՇԱՊԱՏ ՀԱՄԱՅՆՔԻ  ՎԱՐՉԱԿԱՆ ՏԱՐԱԾՔՈՒՄ ԳՏՆՎՈՂ ԱՆՇԱՐԺ ԳՈՒՅՔԻ 

ՍԵՓԱԿԱՆԱՏԻՐՈՋ ԿԱՄ ՏԻՐԱՊԵՏՈՂԻ` ԻՐ ՏԻՐԱՊԵՏՄԱՆ ՏԱԿ ԳՏՆՎՈՂ ԱՆՇԱՐԺ 

ԳՈՒՅՔԻ ԵՎ ԴՐԱՆ ՀԱՐԱԿԻՑ ԸՆԴՀԱՆՈՒՐ ՕԳՏԱԳՈՐԾՄԱՆ ՏԱՐԱԾՔԻ ՊԱՐՏԱԴԻՐ 

ԲԱՐԵԿԱՐԳՄԱՆ ԷՈՒԹՅԱՆ, ԾԱՎԱԼԻ, ՊԱՅՄԱՆՆԵՐԻ ԵՎ ԻՐԱԿԱՆԱՑՄԱՆ ԿԱՐԳԸ 

ՍԱՀՄԱՆԵԼՈՒ ՄԱՍԻՆ» ՎԱՂԱՐՇԱՊԱՏ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ 

ԸՆԴՈՒՆՄԱՆ 

 

 «Վաղարշապատ համայնքի  վարչական տարածքում գտնվող անշարժ գույքի 

սեփականատիրոջ կամ տիրապետողի` իր տիրապետման տակ գտնվող անշարժ գույքի և դրան 

հարակից ընդհանուր օգտագործման տարածքի պարտադիր բարեկարգման էության, ծավալի, 

պայմանների և իրականացման կարգ»  Վաղարշապատ համայնքի ավագանու որոշման 

նախագիծը մշակվել է «Տեղական ինքնակառավարման մասին»  օրենքի 18-րդ հոդվածի 1-ին մասի 

36-րդ կետի հիման վրա։ 

Իրավական ակտի ընդունման նպատակը և կարգավորման անհրաժեշտությունը. 

Վաղարշապատ համայնքի վարչական տարածքում գտնվող անշարժ գույքերի 

սեփականատերերի կամ տիրապետողների կողմից իրենց տիրապետման տակ գտնվող անշարժ 

գույքի և դրան հարակից ընդհանուր օգտագործման տարածքի բարեկարգման պարագայում 

կբարելավվի համայնքի արտաքին տեսքը, գեղեցկությունն ու մաքրությունը,  դրանով կապահովվի 

նաև բնակչության էսթետիկ հարմարավետությունը։ 

 Իրավական ակտի ընդունման կապակցությամբ  բյուջեում եկամուտների և ծախսերի 

ավելացման կամ նվազեցման մասին. 

Նախագծի ընդունման կապակցությամբ համայնքի բյուջեում ծախսերի և եկամուտների էական 

ավելացում կամ նվազեցում չի նախատեսվում: 

 Նախագծով առաջարկվող կարգավորումների բնույթն ու նպատակը. 

Նախագիծը կրում է նորմատիվ բնույթ, քանի որ պարունակում է վարքագծի պարտադիր 

կանոններ համայնքի վարչական տարածքում անորոշ թվով անձանց համար և ուղղված է  

կարգավորելու համայնքի արտաքին տեսքը՝ գեղեցկությունը և մաքրությունը։ 

 Իրավական ակտի կիրառման դեպքում ակնկալվող արդյունքը.  

Նախագծի ընդունման արդյունքում ակնկալվում է ապահովել համայնքի բարեկարգ վիճակը և 

գեղեցիկ արտաքին տեսքը։ 

 


